
Հայաստանի Հանրապետության տրանսպորտի և կապի նախարարության, Իրանի Իսլամական Հանրապետության կապի և տեղեկատվական տեխնոլոգիաների նախարարության համագործակցության հուշագրի ստորագրման նպատակահարմարության վերաբերյալ


Կապի, ինտերնետի և տեղեկատվական տեխնոլոգիաների դերը պետությունների զարգացման, բնակչության կենսամակարդակի բարձրացման, հասարակության մշակութային, կրթական, սոցիալ-տնտեսական ու հասարակական-քաղաքական տեղեկատվության մատչելիությունը ապահովելու նպատակով նախատեսվում է Հայաստանի Հանրապետության տրանսպորտի և կապի նախարարության և Իրանի Իսլամական Հանրապետության կապի և տեղեկատվական տեխնոլոգիաների նախարարության միջև ստորագրել  համագործակցության հուշագիր /այսուհետ` հուշագիր/:
Հուշագրով  նախատեսվում կողմերի միջև առկա կապուղիների միջոցով ապահովել երրորդ երկրին միջազգային <<ԱՅՓԻ» (IP) տարանցման ծառայությունների մատուցման հնարավորություն, ՏՀՏ ոլորտում իրականացնել համատեղ հետազոտություններ, մշակել ոլորտի մասնագետների և փորձի փոխանակման հնարավորություն ընձեռող համատեղ ծրագրեր, ստեղծել տեղական ու տարածաշրջանային ինտերնետ փոխանակման կենտրոններ և մալուխային ցանց` օգտագործելով աշխարհագրական դիրքը:
Հուշագրի համաձայն կողմերը  յուրաքանչյուր տարվա համար կարող են`  հաստատել նաև թիրախային (հասցեական) աշխատանքային ծրագրեր. ստեղծել աշխատանքային խմբեր, կազմակերպել համատեղ խորհրդակցություններ, աշխատանքային հանդիպումներ, քննարկումներ, համատեղ թեմատիկ սեմինարներ։ 
Հուշագիրը  ֆինանսական պարտավորություններ չի առաջացնում:
Հաշվի առնելով կապի, ինտերնետի և տեղեկատվական տեխնոլոգիաների դերը պետությունների զարգացման, բնակչության կենսամակարդակի բարձրացման, հասարակության մշակութային, կրթական, սոցիալ-տնտեսական ու հասարակական-քաղաքական տեղեկատվության մատչելիության գործում` հուշագրի ստորագրումը   գտնում ենք նպատակահարմար:

